5

Астана қаласы мәслихатының тұрақты 

комиссияларының жария тыңдаудың  

ұсыныстары 
Астана қаласы                                                                         19 наурыз 2013 жыл
Сауда саласында халыққа 
сервистік қызмет көрсету деңгейі 
және ұсынылатын қызметтердің 
сапасы туралы

Көпшілік тыңдаудың қатысушылары сауда саласында халыққа сервистік қызмет көрсету деңгейі және ұсынылатын қызметтердің сапасын талқылап, атқарушы органдар сауда саласындағы кәсіпорындармен және ұйымдармен бірлесіп халыққа қызмет көрсету мәдениеті мен деңгейін көтеру бойынша, сауда орталықтарының қызметтерін реттеу, қолжетімді бағамен алғашқы қажеттілікті сапалы және қауіпсіз тауарлар мен қызметтеріне халықтың сұранысын қанағаттандыру үшін жағдайлар жасау бойынша шаралар кешені жүзеге асырылып жатқандығын атап өтті.


Елорданың сауда объектілерінің құрылымын 25 базар, 1989 дүкен және супермаркет, 7 сауда-ойын сауық орталығы құрайды. Оларға қадамдық қолжетімділік дүкендері, көтерме және бөлшек сауда базарлары, мамандандырылған азық-түлік дүкендері мен өнеркәсіптік тауарлар дүкендері, заманауи гипер және супермаркеттер, ірі көп қызметтік сауда кешендері жатқызылады. Сауда саласында 37 216 адам немесе елорданың барлық жұмыспен қамтылған халқының 6,3 пайызы қамтылған.


Бөлшек саудада тауар айналымының 2012 жылға жалпы көлемі барлық өткізу арналары бойынша нақты бағаларда 403,4 млрд. теңгені құрады, бұл өткен жылдың ұқсас көрсеткішінен 16,7 пайызға артық. Көтерме сауда желісі арқылы 2012 жылдың қаңтар-желтоқсан айларына 2 068,2 млрд. теңге сомасына өндірістік-техникалық мақсаттағы тұтынатын тауарлар мен өнімдер сатылды, бұл 2011 жылмен салыстырғанда 12,1 пайызға артық.


2012 жылы сауда секторына 7,4 млрд. теңге инвестиция тартылды, бұл 2011 жылмен салыстырғанда 54,3 пайызға артық. Екінші деңгейлі банктермен сауда саласына осы кезеңге 301,3 млрд. теңге сомасына несие берілді, бұл 2011 жылмен салыстырғанда 20,3 пайызға артық. 2012 жылы көтерме және бөлшек саудадан түскен салық түсімдері 79,6 млрд. теңгені құрады, 2011 жылы 61,7 пайызды құраған.


Елорданы азық-түліктік қауіпсіздікпен қамтамасыз ету үшін «Шапағат» коммуналдық базары отандық тауар өндірушілердің өз өнімдерін өткізу үшін тікелей қолжетімділікті ұсынатын азық-түлік тауарларын өндірушілерді қолдау бойынша жұмыстар жүргізіледі. Қазіргі уақытта коммуналдық базарда 52 өндірушінің тауары ұсынылған. Бұл Өскемен құс фабрикасы,  Астана-Өнім, Ижевск, Ақмола феникс, Мил Прожект және басқалары.

Азық-түлік тауарларына бағаларды тұрақтандыруды қамтамасыз ету мақсатында жыл сайын ауыл шаруашылығы жәрмеңкелері өткізіледі. 2012 жылы Ақмола, Қарағанды, Павлодар облыстарының ауыл шаруашылығ тауар өндірушілері мен жергілікті өндірушілермен жалпы сомасы 2,1 млрд. теңгеге 170 жәрмеңке өткізілді.


Халықтың қызмет көрсету сапасын арттыру, сауда саласы кәсібінің беделін арттыру мақсатында кәсіби конкурстар мен фестивальдар өткізіледі. Оларға «Шағын кәсіпкерлік саласындағы қол жеткізген жетістіктері үшін», «Астананың үздік тауарлары», «Кондитерлер фестивалі, «Шығыс базары» және т.б.


2012 жылы «Бизнестің жол картасы 2020» бағдарламасы шеңберінде 1000-нан астам кәсіпорын бизнесті жүргізу бойынша консультациялық және консалтингтік қолдау алды.

Сонымен қатар, көпшілік тыңдауға қатысушылар сауда қызметіне қолайлы ықпал ететін жағдайларды жасау бойынша өткізіліп жатқан іс-шаралармен қатар, елордада осы салада бірқатар келелі мәселелер бар екендігін атап өтті. Атап айтқанда, сауда кәсіпорындары «Сауда қызметін реттеу туралы» Қазақстан Республикасының 2004 жылғы 20 сәуірдегі Заңын, Қазақстан Республикасы Үкіметінің 2008 жылғы 21 сәуірдегі № 366 қаулысымен бекітілген жеке және заңды тұлғаларға елорда аумағынан сауда қызметтерін ұсыну қағидасын толық деңгейде сақтамайды.


Тиісті заңнаманың болмауы бөлшек және көтерме сауда кәсіпорындарының қызметін реттеуге мүмкіндік бермейді. Бірқатар жағдайда сауда қызметтерінің мәдениеті төмен, сатып алушыларды есептеуде алдау, бөлшек саудада өткізу бағаларын көтеру жағдайлары жойылған жоқ. Жарамдылық мерзімі өтіп кеткен азық-түлік өнімін өткізу фактілері, санитарлық кітапшаларының болмау жағдайлары орын алады. Көптеген сауда орындары, әсіресе қала шетіндегі орындар, көп жағдайда санитарлық-эпидемиологиялық, өртке қарсы ережелер мен басқа да нормативтік құжаттардың талаптарын сақтамайды. Сауда объектілерінің және кіретін орындардың сыртқы келбеті, жапсарлас жатқан аумақтың лас болуы тұтынушылар тарапынан көңілі толмаушылықты туындатады. Осы сауда объектілерінің қызметкерлері тегі, аты көрсетілген фирмалық белгілермен, бірыңғай үлгідегі киіммен қамтамасыз етілмеген. Саян, Шарын, Әсем, Көктал, Мерей, Керуен, Сарыарқа, Саянур, Он-Олжа, Ақ керуен Мерей көтерме сауда орталығы базарларының санитарлық жай-күйі қала тұрғындары тарапынан көңілі толмаушылықты туындатады. Бұған дәлел ретінде 1860 кәсіпкер осы базарларда өз қызметін мемлекеттік қабылдау комиссиясымен пайдалануға берілген актісіз жұмыс істейді.

Сауда үйлері жанындағы стихиялы орналасқан базарлардың проблемасы өткір проблемалардың бірі болып отыр. Бау-бақша өнімдерін жерде сатуға жол беріледі.


Сәулет және қала құрылысы басқармасы және энергетика және коммуналдық шаруашылық басқармасы тарапынан Астана қаласының аумағында құрылыс салу қағидасының уақытша сауда павильондарын кезеңмен көшіру мерзімдерін сақтауға қатысты, Абаттандыру, санитарлық күтіп-ұстау, жинастыруды ұйымдастыру және Астана қаласының аумағында тазалықты қамтамасыз ету қағидасының орындалуына тиісті деңгейде бақылау жүзеге асырылмайды. 

Әлеуметтік маңызды өнімдерді өткізуді жүзеге асыратын әлеуметтік-кәсіпкерлік корпорация павильондарының әлеуметтік мәнінің оң серпіні жоқ. Уақытша сауда объектілерін жалға алушылардың қарапайым санитарлық нормаларды сақтамауы, сапасыз өнімді өткізуі, олардың нақты тағайындауы туралы азаматтарды жеткілікті түрде хабардар етпеу көңілі толмаушылықты және халықтың ұсынатын қызметтерге қызығушылығының болмауын туындатады. Өткізілетін өнімдерге бағалардың тұрақты мониторингі жүргізілмейді.

Тұтынушы нарығы мен қызметтерді алдағы уақытта дамытуға кедергі келтіретін факторлар бар, қаланың кәсіпорындары шығаратын азық-түлік өнімдері халықтың тұтынушылығына жауап бермейді және елорда мәртебесіне жауап бермейді. Көкөніс қомасының жеткілікті көлемінің болмауы қала қажеттілігі үшін көкөністің қажетті көлемін қойып қоюды қамтамасыз етуге мүмкіндік бермейді.


Колледждер мен жоғары оқу орындарының қалаға қажет сауда мамандықтары бойынша кадрларды жеткілікті дайындамауы аталған салада білікті мамандардың тапшылығына әкеп соғады. 


Сауда объектілерінде логотиптерді, маңдайшаларды орналастыру кезінде «Тілдер туралы» Қазақстан Республикасы Заңының сақталуына тиісті бақылау жүргізілмейді.

Бұқаралық ақпарат құралдарында халыққа қызмет көрсететін сауда кәсіпорындарының қызметі және ұсынылатын қызметтердің сапасы туралы жеткілікті айтылмайды.


Қалалық мәслихаттың  тұрақты комиссияларының көпішілік тыңдауына қатысушылар талқылау қорытындысы бойынша ҰСЫНАДЫ:


1. Кәсіпкерлік және өнеркәсіп басқармасына, экономика және бюджеттік жоспарлау басқармасына, сәулет және қала құрылысы басқармасына, «Алматы», «Есіл», «Сарыарқа» аудандары әкімдерінің аппараттарына:


- елордада сауда қызметін дамытуға және жетілдіруге жәрдем көрсететін нормативтік құжаттар мен Қазақстан Республикасының нормативтік құқықтық актілерінің талаптарын сақтау бойынша жұмысты жандандыру;


- елорда аумағында Жеке және заңды тұлғалардың сауда қызметтерін көрсету қағидасын міндетті сақтау бойынша мүлтіксіз шараларды қабылдау ұсынылсын.


2. Кәсіпкерлік және өнеркәсіп басқармасына: 


- тұтынушылық нарығы саласында жағдаятты жақсрату үшін  Қазақстан Республикасының қолданыстағы заңнама актілеріне сәйкес сауда қызметінің мониторингін тұрақты жүргізу;

- қаладағы қызмет көрсету деңгейін жақсарту бойынша жоспар-іс шараны әзірлеу, бөлшек сауда бизнесінде енгізілген жаңалықтар туралы тәжірибе және ақпарат алмасу мақсатында бөлшек сауда бизнесінің өкілдері үшін семинарларды өткізу бойынша жұмысты жалғастыру;


- сауда субъектілерінің қызметін ынталандыру және сауда объектілерінің сыртқы және ішкі келбетін жақсарту үшін жаңа жұмыс әдістері мен нысандарын енгізу, тұрақты негізде сауда жасайтын кәсіпорындар арасында конкурстар өткізу;


- сауда саласындағы келелі мәселелерді талқылау және шешу үшін мемлекеттік құрылымдар, сауда кәсіпорындары, тұтынушылардың құқықтарын қорғау бойынша қоғамдық бірлестіктердің өкілдерін тартумен кеңес органын құру мәселесін зерттеу;


- бұқаралық ақпарат құралдарында сауда саласындағы шағын кәсіпкерлік субъектілерінің тәжірибесін насихаттау, қала тұрғындарын тұтынушылық нарығы кәсіпорындарын дамыту мен қызметтердің жай-күйі мен болашақтары туралы хабардар ету ұсынылсын.


3. Кәсіпкерлік және өнеркәсіп басқармасына, Астана қаласы бойынша мемлекеттік сәулет-қала құрылысын бақылау департаментіне, құрылыс басқармасына:


- қаланың 12 базарын мемлекеттік комиссиямен пайдалануға қабылдау бойынша іс-шараларды жүзеге асыру. Қабылданған шаралар туралы ақпаратты алдағы уақытта оны қарау үшін   қалалық мәслихаттың заңдылық, құқық тәртібі және көпшілікпен жұмыс жасау жөніндегі тұрақты комиссиясына тапсыру ұсынылсын.


4. Білім басқармасына және Кәсіпкерлік және өнеркәсіп басқармасына:

- кадрлармен жұмысты күшейту, сауда саласындағы кәсіптердің беделін арттыру мақсатында қала колледждерінің сауда кәсіпорындары үшін қажет етілетін білікті кадрларды олардың нақты қажеттілігін анықтай отырып дайындауға тиісті деңгейде назар аудару ұсынылсын.

5. Ауыл шаруашылығы басқармасына және Кәсіпкерлік және өнеркәсіп басқармасына:


- қала тұрғындарын сапалы ауыл шаруашылығы өнімдерімен қамтамасыз ету үшін жоғары технологиялық жылыжай кешендері мен қоймаларды алдағы уақытта салу , бәсекелестікті ортаны кеңейту, инвестицияларды тарту және жер учаскелерін уақытылы бөлуді қамтамасыз ету бойынша шаралар қабылдау;


 - халықты жеңілдікті әлеуметтік-маңызды өнімдерге қолжетімділігін қамтамасыз ету мақсатында, Әлеуметтік-кәсіпкерлік корпорацияның уақытша сауда павильондарының өткізілетін өнімдеріне бағалар мониторингін тұрақты жасау ұсынылсын.


6. Сәулет және қала құрылысы басқармасына, кәсіпкерлік және өнеркәсіп басқармасына, жер қатынастары басқармасына, Астана қаласы бойынша аумақтық жер инспекциясына:


- қалада құрылыс салу қағидасының қаланың орталық бөлігінен уақытша сауда объектілерін көшіру мерзімдерін сақтауға қатысты және сауда объектілеріне жапсарлас аумақты абаттандыруды қамтамасыз ету мақсатында  Абаттандыру, санитарлық күтіп-ұстау, жинастыруды ұйымдастыру және Астана қаласының аумағында тазалықты қамтамасыз ету қағидасының орындалуына бақылауды күшейту ұсынылсын.

7. Мемлекеттік санитарлық-эпидемиологиялық қадағалау комитетінің Астана қаласы бойынша департаментіне, «Алматы», «Есіл», «Сарыарқа» аудандары әкімдерінің аппараттарына:

- тамақ өнімдерін сақтаумен және өткізумен айналысатын сауда объектілерінің субъектілеріне қолданыстағы заңнамаға сәйкес санитарлық-эпидемиологиялық қағидалар мен нормаларды, сауданы ұйымдастыруға қойылатын талаптарды сақтау бойынша талаптарды күшейту, нормаларды бұзушыларға әкімшілік жаза шараларын қолдану ұсынылсын.


Көпшілік тыңдаулар ұсыныстары 2013 жылдың 19 наурызында қабылданды. 

Астана қаласы 

мәслихатының хатшысы                                                                     С. Есілов
